
# Text
hamsadutam

dukulam bibhrano dalitaharital adyutibharam
javapuspasrenirucirucirapadambujatalah |
tamalasyamango davahasitalilaficitamukhah
paranandabhogah sphuratu hrdi me ko.api purusah ||1

yada yato gopihrdayamadano nandasadanan
mukundo gandinyastanayamanuvindan madhupurim |
tadamanksiccintasariti ghanaghurnaparicayair
agadhayam badhamayapayasi radha virahini ||2

kadacit khedagnim vighatayitumantargatamasau
sahalibhirlebhe taralitamana yamunatatim |
ciradasyascittam paricitakutirakal anad

avastha tastara sphutamatha susupteh priyasakhi |3

tada nispandangi kalitanalinipallavakulaih
parinahat premanamakusal asatasankihrdayaih |
drgambhogambhirikrtamihiraputrilaharibhih
vilina dhulinamupari parivavre parijanaih ||4

tatastam nyastangimurasi lalitayah kamalini

paasaih kalindisalilasisirairvijitatanum |
paravrtasvasankuracalitakanthim kalayatam
sakhisandohanam pramadabharasali dhvanirabhut ||5

nidhayanke pankeruhadal avitankasya lalita

tato radham niraharanasaranau nyastacarana |
milantam kalindipulinabhuvi khelaficitagatim
dadarsagre kamcin madhuravirutam svetagarutam ||6

tadal okastokocchvasitahrdaya sadaramasau

pranamam samsanti laghu laghu samasadya savidham |
dhrtotkantha sadyo harisadasi sandesaharane

varam dutam mene tamatilalitam hanta lalita ||7

amarsat premersyam sapadi dadhati kamsamathane
pravrtta hamsaya svamabhilasitam samsitumasau |
natasya doso.ayam yadiha vihagam prarthitavati

na kasmin visrambham disati haribhaktipranayita ||8

pavitresu prayo viracayasi toyesu vasatim
pramodam nalike vahasi visadatma svayamasi |
tato.aham duhkharta saranamabala tvam gatavati
na yachia satpakse vrajati hi kadacidviphaatam ||9

ciram vismrtyasman virahadahanajvalavikalah
kalavan sanandam vasati mukharayam madhuripuh |
tadetam sandesam svamanasi svamadhaya nikhilam



bhavan ksipram tasya saranapadavim sangamayatu ||10

nirastapratyuham bhavatu bhavato vartmani sivam
samulttistha ksipram manasi mudamadhaya sadaram |
adhastaddhavanto laghu laghu samuttananayanair
bhavantam viksantam kutukatarala gopasisavah [|11

sa vaidagdhisindhuh kathinamatina danapatina
yaya ninye turnam pasupayuvatijivanapatih |

taya gantavya te nikhilgjagadekaprathitaya
padavya bhavyanam tilaka kila dasarhanagari ||12

gal adbaspasarapl utadhaval aganda mrgadrso
viduyante yatra pramadamadanavesavivasah |

tvaya vijfiatavya haricaranasangapranayino

dhruvam sa cakrankirati sakha satangasya padavi ||13

piban jambusyamam mihiraduhiturvari madhuram
mrnalirbhufijano himakarakanakomalarucah |

ksanam hrstastisthan nividavitape sakhini sakhe
sukhena prasthanam racayatu bhavan vrsninagare ||14

bal adakrandanti ratapathikamakruramilitam
viduradabhiritatiranuyayau yena ramanam |
tamadau panthanam racaya caritartha bhavatu te
virgjanti sarvopari paramahamsasthitiriyam ||15

akasmadasmakam harirapaharann amsukacayam
yamarudho gudhapranayalaharim kandalayitum |
tavasrantasyantahsthagitaravibimbah kisalayaih
kadambah kadamba tvaritamavalambah sa bhavita ||16

kiranti lavanyam disi disi sikhandastavakini
dadhana sadhiyah kanakavimalgjyotivasanam |
tamalasyamangi saralamuralicumbitamukhi
jagau citram yatra prakataparamanandal ahari ||17

taya bhuyah kridarabhasavikasadvallavavadhur
vapurvalli bhrasyanmrgamadakanasyamalikaya |
vidhatavyo hallisakadalitamallal atikaya
samantadul lasastava manasi rasasthalikaya ||18

tadante vasantiviracitamanangotsavakal a-
catuhsalam saureh sphurati nadrsau tatra vikireh |
tadal okodbhedi pramadabhavavismaritagati-

kriye jate tavat tvayi bata hata gopavanita ||19

mama syadarthanam ksatiriha vilambadyadapi te
vilokethah sarvam tadapi harikelisthalamidam |
taveyam vyartha bhavatu sucita kah sa hi sakhe
guno yascanuradvisi matinivesaya na bhavet [[20



sakrdvamsinadasravanamilitabhirvanita
rahahkridasaksi pratipadal atasadmasubhagah |

sa dhenunam bandhurmadhumathanakhattayitasilah
karisyaty anandam sapadi tava govardhanagirih ||21

tamevadrim cakrankitakaraparisvangirasikam

mahi cakre sankemahi sikharinam sekharataya |
aratim jfiatinam nanu hariharam yah paribhavan
yathartham svam nama vyadhita govardhanaiti ||22

tamalasyal okad giri-parisare santi capalah

pulindyo govinda-smarana-rabhasottapta-vapusah |
sanais tasam tapam ksanam apanayan yasyati bhavan
avasyam kalindi-salila-sisiraih paksa-pavanaih ||23

tadante srikantasmaranasamaraghatipul akita
kadambanam vati rasikaparipati sphurayati |
tvamasinastasyam nayadi parito nandas tato
babhuva vyartha te ghanarasanivasavyasanita ||24

saranmeghasrenipratibhatamaristasurasiras

ciram suskam vrndavanaparisare draksyati bhavan |
yadarodhum duran milati kila kailasasikhari-
bhramakrantasvanto girisasuhrdah kinkaraganah ||25

ruvan yahi svairam caramadasaya cumbitaruco
nitambinyo vrndavanabhuvi sakhe santi bahavah |
paravartisyante tulitamurajinnupuraravat
tavadhvanat tasam bahirapi gatah ksipramasavah ||26

tvamasinah sakhantaramilitacandatvisi sukham
dadhitha bhandire ksanamapi ghanasyamalarucau |
tato hamsam bibhrannikhilanabhasascitramisaya

sa vardhisnum visnum kalitadaracakram tulayita ||27

tvamastabhirnetrairvigaladamal apremasalilair

muhuh siktastambam catura caturasyasthitibhuvam |
jihithah vikhyatam sphutamiha bhavadbandhavaratham
pravistam mamsyante vidhimatavidevyastvayi gate ||28

udaficannetrambhahprasaral aharipicchil apatha-

skhal atpadanyasaprani hitavilambakul adhiyah |

harau yasmin magne tvaritayamunakul agamana-
sprhaksipta gopyo yayuranupadam kamapi dasam |29

muhurlasyakridapramadamiladahopurusika

vikasena bhrastaih phanimanikulairdhumalarucau |
purastasmin ni padrumakusumakiijal kasurabhau

tvaya punye peyam madhuramudakam kaliyahrade ||30

trnavartaratervirahadavasantapitatanoh
sadabhirivrndapranayabahumanonnatividah |



vidhatavyo navyastavakabharasamvardhitasucas
tvaya vrndadevyah paramavinayadvandanavidhih ||31

iti krantva kekakrtavirutamekadasavanam
ghanibhutam cutairvraja madhuvanam dvadasamidam |
puri yasminn aste yadukul abhuvam nirmayayaso-
bharanam dharabhirvalitadharitriparisara ||32

niketairakirna girisagiridimbhapratibhatair
avastambhastambhavalivilasitaih puspitavana |
nivista kalinditatabhuvi tavadhasati sakhe
samastadanandam madhurajalavrnda madhupuri ||33

vrsah sambhoryasyam dasati navamekatra yavasam
virificeranyasmin gilati kalahamso visalatam |
kvacit kroficarateh kavalayati keki visadharam
vilidhe sallakya valaripukari pallavamitah |[34

arodhisthah kayan na hi vicalitam pracchadapatim
vimuktamajfiasih pathi pathi na muktavalimapi |
ayi srigovindasmaranamadiramattahrdaye

satiti khyatiste hasati kulatanam kulamidam ||35

asavyam bibhrana padamadhutal aksarasamasau
prayataham mugdhe virama mama vesaih kimadhuna |
amandadasanke sakhi purapurandhrikal akalad
alindagre vrndavanakusumadhanva vijayate ||36

ayam lilapangasnapitapuravithiparisaro
navasokottamsascalati puratah kamsavijayi |
kimasman etasmin manibhavanaprsthadvinudati
tvameka stabdhaksi sthagayasi gavaksavalimapi ||37

muhuh sunyam drstim vahasi dhyayasi sada

srnosi pratyaksam navaparijanavijfigpanasatam |

tatah sanke pankeruhamukhi yayau syamalarucih

sa yuno murtam sambhava nayanavithipathikatam ||38

vilgjjam marodiriha sakhi punaryasyati hari-
stavapangakridanividaparicaryagrahilatam |

iti svairam yasyam pathi pathi murarerabhinava-
pravese narinam ratirabhasajal pa vavrdhire [|39

sakhe saksaddamodaravadanacandravakal ana-
sphuratpremanandaprakaral aharicumbitadhiyah |
muhuratrabhirisamudayasironyastavipada-
stavaksnoranandam vidadhita pura pauravanitah ||40

atha bhramam bhramam kramaghatanaya sankatataran
nivasan vrsninamanusara purimadhavasitam |
murarateryatra sthagitagaganabhirvijayate

patabhih santapitabhuvanamantahpuravaram ||41



yadutsange tungasphatikaracitah santi parito

maral amanikyaprakaraghatitatrauticaranah |
suhrdbuddhya hamsah kalitamadhurasyambujabhuvah
samaryadam yesam sapadi paricaryam vidadhita ||42

ciran mrgyantinam pasuparamaninamapi kulair
alabdham kalindipulinavipine { linamanditah} |

sada | okollasismitaparicitasyam sahacari

sphurantam viksisye punarapi kimagre murabhidam ||43

visadam ma karsidrutimavitatthavyahrtirasau
samaganta radhe dhrtanavasikhandastava sakha |
iti brute yasyam sukamithunamindranujakrte
yadabhirivrndairupadhrtamabhududdhavakare ||44

ghanasyama bhramyaty upari hariharmasya sikhibhih
krtastotra mugdhairagururacita dnumal atika |

tadal okaddhira sphurati tava cen manasarucir

jitam tarhi svairam jalasahanivasapriyataya |45

tato madhye kaksam prati navagavaksastavakinam
calanmuktal ambasphuritamamal astambhanivaham |
bhavan drasta hemollikhitadasamaskandhacarito-
[lasadbhittiprantam muravijayinah kelinilayam ||46

alinde yasyaste marakatamayi yastiramala
sayaluryam ratrau madakal akalapi kalayati |
niratankastsyah sikharamadhiruhya sramanudam
pratiksetha bhratarvaramavasaram yadavapateh |[47

nivistah palanke mrdulataratulidhavalite
trilokalaksminam kakudi darasatikrtatanuh |
amandam purnendupratimamupadhanam pramudito
nidhayagre tasminn upahitakaphonidvayabharam ||48

udaficat kalindisalilasubhagam bhavukarucih
kapolantah preksyanmanimakaramudramadhurima |
vasanah kauseyam jitakanakalaksmi parimalam
mukundaste saksat pramadasudhaya seksyati drsoh |[49

vikadruh pauranirakhilakulavrddho yadupater
aduradasino madhurabhanitirgasyati sada |
purastadabhiriganabhayadanama sa kathino

mani stambhalambi kurukulakatham sankal ayita ||50

sininamuttamsah kalitakrtavarmapy ubhayatah
pranesyate balavyajanayugalandolanavidhim |
sa janubhyamastapadabhuvanamavastabhya bhavita
guroh sisyo nunam padakamal asamvahanaratah ||51

vihangendro yugmikrtakarasarojo bhuvi purah
krtasango bhavi prajavini nirdese.arpitamanah |



chadadvandve yasya dhvanati mathuravasibatavo
vyadasyante samasvarajanitamanyonyakal aham |52

na nirvaktum damodarapadakani sthangulinakha-
dyutinam lavanyam bhavati caturasyo.api caturah |
tathapi striprajfasul abhataral atvadahamasau
pravrtta tanmurti stavaratimahasahasavase ||53

virgjante yasyavrajasisukul asteyavikala
svayambhucudagrairlulitasikharah padanakharah |
ksanam yan alokya prakataparamanandavivasah

sa devarsirmuktan api tanubhrtah socati bhrsam ||54

sarojanam vyuhah sriyamabhilasan yasya padayo-
ryayau ragadhyanam vidhuramudavasavratavidhim |
himam vande nicairanucitavidhanavyasaninam
yadesam pranantam damanamanuvarsam pranayati [|55

rucinamullasairmarakatamayasthul akadali-
kadambahamkaram kavalayati yasyoruyugalam |
yadal anastambhadyuutimaval alambe kalavatam
madaduddamanam pasuparamanicittakarinim ||56

sakhe yasyabhirinayanasapharijivanavidhau

nidanam gambhiryaprasarakalita nabhisaras |

yatah kal pasyadau sajal ajanakotpattivadabhi-
gabhirantah kaksadhrtabhuvanamambhoruhamabhut ||57

dyutim dhatte yasya trivalilatikasankatataram

sakhe damasreniksapanaracanabhijfiamudaram |
yasoda yasyantah suranarabhujangaih parivrtam
mukhadvara varadvayamaval uloke tribhuvanam ||58

urau yasya spharam sphurati vanamalavalayitam
vitanvanam tanvijanamanas sadyo manasijam |
maricibhiryasmin ravinivahatulyo.api vahate

sada khadyotabham bhuvanamadhurah kaustubhamanih ||59

samantadunmiladval abhi dupal astambhayugal a
prabhajaitram kesidvijadalitakeyuralaitam |
madaklamyadgopi patal ahatakanthagrahaparam
bhujadvandva,m yasya sphutasurabhigandham vijayate ||60

jihite samrajyam jagati navalavanyal ahari

pari pakasyantarmuditamadanavesamadhuram |
natadbhruvallikam smitanavasudhakelisadanam
sphuranmuktapanktipratimaradanam yasya vadanam ||61

kimebhirvyaharaih kalaya kathayami sphutamaham
sakhe nihsandeham paricayapadam kevalamidam |
paranando yasmin nayanapadavibhraji bhavita

tvaya vijfiatavya madhurarava so.ayam madhuripuh ||62



vilokethah krsnah madakalamaraliratikala-

vimugdha vyamugdham yadi puravadhuvibhramabharaih |
tada nasman gramyah pravanapadavim tasya gamayeh
sudhapurnam cetah kathamapi na takram mrgayate ||63

yada vrndaranyasmaranal ahariheturamanam
pikanam vevesti pratiharitamuccaih kuhurutam |
vahante va vatah sphurati girimalliparimal a-

stadai vasmakinam giramupaharetha murabhidi |64

puratisthan gosthan nikhilaramanibhyah priyataya
bhavan yasyam gopiramana vidadhe gauravabharam |
sakhi tasya vijfiapayati lalitadhiraalita

pranamya sripadambujakanakapithiparisare ||65

prayatnadabalyam navakamalinipallavakulai-

stvaya bhuyo yasyah krtamahaha samvardhanamabhut |
ciradudhobharam sphuranaparamakrantajaghana
babhuva prasthauhi muramathana seyam kapalika ||66

samipe nipanam tricaturadala hanta gamita
tvaya ya makandapriyasahacaribhavaniyatim |
iyam sa vasanti galadamal amadhvikapatali-
misadagre gopiramana rudati rodayati nah ||67

prasuto devakya madhumathana yah ko.api purusah
sa yato gopal abhyudayaparamanandavasatim |
dhrto yo gandhinya kathinajathare samprati tatah
samantadevastam siva siva gata gokul akatha ||68

aristenoddhatah pasupasudrso yati vipadam
trnavartakranto racayati bhayam catvaracayah |

ami vyomibhuta vrajavasatibhumi parisara
vahante santapam murahara viduram tvayi gate ||69

tvaya nagantavyam kathamapi hare gosthamadhuna

lata sreni vrndavanabhuvi yato.abhudvisamayi |
prasunanam gandham madhumathana tada vatanihitam
bhajan sadyo murccham vahati nivaho gopasudrsam ||70

katham sango.asmabhih saha samucitah samprati hare-
rayam gramya naryastvamasi nrpakanyarcitapadah |
gatah kalo yasmin pasuparamani sangamakrte

bhavan vyagrastasthau tamasi grhavativitapini ||71

vayam tyaktah svamin yadi tava kim dusanamidam
nisargah syamanamayamatitaram duspariharah |
kuhukanthairandavadhi saha nivasat paricita
visrjyante sadyah kalitanavapaksairvalibhujah |[72

ayam purvo rangah kila paricito yasyatarasa
rasadakhyatavyam parikalaya tan natakamidam |



maya prastavyo.as prathamamiti vrndavanapate
kimaharadheti smarasi hatakam varnayugalam |73

aye kufijadronikuharagrhamedhin kimadhuna
paroksam vaksyante pasuparamanidurniyatayah |
pravina gopinam tava caranapadme.api yadiyam
yayau radha sadharanasamucitaprasnapadavim |[74

tvaya gostham gosthitilaka kila cedvismrtamidam
na turnam dhumornapatirapi vidhatte yadi krpam |
aharvrndam vrndavanakusumapaliparimalair
daralokam sokaspadamiva katham nesyati sakhi ||75

tarangaih kurvana samanabhaginilaghavamasau
nadim kamcidgosthe nayangjalapurairajanayat |
itivasya dvesadabhi matadasaprarthanamayim
murare vijiaptim nisamayati mani na samanah |[76

krtakrstikridam kimapi tava rupam mama sakhi
sakrddrstva duradahitahitabodhojjhitamatih |
hata seyam premanalamanu visanti sarabhasam
patangivatmanam murahara muhurdahitavati ||77

maya vacyah kim va tvamiha nijadosat paramasau
yayau manda vrndavanakusumabandho vidhuratam |
yadartham duhkhagnirvikrsati tamadyapi hrdayan

na yasmaddurmedha lavamapi bhavantam davayati |[78

trivakraho dhanya hrdayamiva te svam puramasau
samasadya svairam yadiha vilasanti nivasati |
dhruvam punyabhramsadajani saraleyam mama sakhi
pravesastatrabhut ksanamapi yadasya na sulabhah |79

kimavista bhutaih sapadi yadi vakruraphanina
ksatapasmarena cyutamatirakasmat kimapatat |
iti vyagrairasyam gurubhirabhitah kicakarava-
sravadaspandayam murahara vikalpa vidadhire ||80

navineyam sampratyakusal aparipakal ahari-
nirinarti svairam mama sahacaricittakuhare |
jagannetrasrenimadhuramathurayam nivasata-
sciradarta vartamapi tava yadesa nalabhate ||81

janan siddhadasan namati bhajate mantrikaganan
vidhatte susrusamadhikavinayenausadhavidam |
tvadiksadiksayai paricarati bhaktya girisutam
manisa hi vyagra kimapi subhahetum na manute ||82

pasunam pataram bhujagari puputrapranayinam
smarodvardhikridam nividaghanasaradyutiharam |
sadabhyarne nandisvaragiribhuvo rangarasikam
bhavantam kamsare bhajati bhavadaptyai mama sakhi ||83



bhavantam santapta vidalitatamal ankurarasai-
rvilikhya bhrubhangikrtamadanakodandakadanam |
nidhasayanti kanthe tava nijabhujavallarimasau
dharanyamunmilajjadimanividangi viluthati |[84

kadacin mudheyam nividabhavadiyasmrtimada-
damandadatmanam kalayati bhavantam mama sakhi |
tathasya radhaya virahadahanakal pitadhiyo

murare duhsadhya ksanamapi na badha viramati ||85

tvaya santapanamupari parimuktatirabhasa-
didanimapede tadapi tava cestam priyasakhi |

yadesa kamsare bhidurahrdayam tvamavayati

satinam murdhanya bhidurahrdayabhudanudinam ||86

samaksam sarvesam viharasi madadhipranayinam
iti srutva nunam gurutarasamadhim kalayati |
sada kamsarate bhajasi yaminam netrapadavim

iti vyaktam sgjjibhavati yamamal ocitumapi ||87

murare kalindisaliladal adindivararuce
mukunda srivrndavanamadana vrndarakamane |
vragjanandin nandisvaradayita nandatmaja hare
sadeti krandanti parijanasucam kandalayati ||38

samantaduttaptastava virahadavagnisikharaya
krtodvegah paficasugamrgayuvedha vyatikaraih |
tanubhutam sadyastanuvanamidam hasyati hare
hathadadya svo va mama sahacaripranaharinah ||89

payorasisphitatvisi himakarottamsamadhure

dadhane drgbhangya smaravijayirupam mama sakhi |
hare dattasvanta bhavati tadimam kim prabhavati
smaro hantum kintu vyathayati bhavan eva kutuki ||90

vijanime bhavam pasuparamaninam yadumane

na janimah kasmat tadapi tava maya racayati |
samantadadhyatmam yadiha pavanavyadheral apa-
dbal adasyastena vyasanakulameva dvigunitam ||91

gurorantevasi sa bhgjati yadunam sacivatam
sakhiyam kalindi kila bhavati kalasyabhagini |
bhavedanyah ko va narapatipure matparicito
dasamasyah samsan yadutilaka yastvamanunayet ||92

visirnangimantarvranaviluthanadutkalikaya

paritam bhuyasya satatamuparagavyatikaram |
paridhvastamodam viramitasamastalikutukam
vidho padasparsadapi sukhaya radhakumudinim |93

vipattibhyah pranan kathamapi bhavatsangamasukha-
sprhadhina saure mama sahacari raksitavati |



atikrante sasmpraty avadhidivase jivanavidhau
hatasa nihsankam vitarati drsau cutamukule ||94

pratikararambhasl athamatibhirudyatparinate-
rvimuktaya vyaktasmarakadanabhajah parijanaih |
amuficanti sangam kuvalayadrsah kevalamasau
kaladadya pranan avati bhavasasahacari [|95

aye rasakridarasika mama sakhyam navanava

pura baddha yena pranayalahari hanta gahana |

sa cen muktapeksastvamapi dhig imam tulasakalam
yadetasya nasani hitamidamadyapi calati ||96

mukunda bhrantaksi kimapi yadasamkal pitasatam
vidhatte tadvaktum jagati manujah kah prabhavati |
kadacit kalyani vilapati ya utkanthitamati-

stadakhyami svamin gamaya makarottamsapadavim ||97

abhut ko.api prema mayi murariporyah sakhi pura
param karmapeksamapi tadavalamban na ganayet |
tathedanim ha dhik samajani tatasthah sphutamaham
bhaje lajjam yena ksanamapi punarjivitumapi ||98

gariyan me prematvayi paramiti snehalaghuta
najivisyamiti pranayagarimakhyapanavidhih |
katham nayasiti smaranaparipatiprakatanam

harau sandesaya priyasakhi na me vagavasarah |[99

ami kuiijah purvam na mama dadhire kamapi mudam
drumaliyam cetah sakhi na katiso nanditavati |

idanim pasyaite yugapadapatapam vidadhate

prabho muktopekse bhajati na hi ko va vimukhatam ||100

kada premonmilanmadanamadiraksi samudayat

bal adakarsantam madhuramuralikakalikaya |
muhurbhramyaccillicul ukitakul astrivratamaham
vilokeyam lilamadamiladapangi murabhidam ||101

yayau kalah kalyany adhikalitakeli parimalam
vilasarthi yasminn acalakuhare linavapusam |
samam dhrtva dhurtah krtakapatarosam sakhi hatha-
dakarsidakarsann urasi sasilekhasatavrtam [|102

ranadbhrngasrenisuhrdi saradarambhamadhure
vanante candribhih kiranalaharibhirdhavalite |

kada premoddandasmarakal ahavaitandikamaham
karisye govindam nividabhujabandhapranayinam ||103

mano me ha kastam jvalati kimaham hanta karavai

na param navaram kimapi kalayamy asyajaladheh |
iyam vande murdhna sapadi tamupayam kathaya mam
{patamrsye} yasmaddhrtikanikayape ksanikaya ||104



prayato mam hitvayadi kathinacudamanirasau

paryatu svacchandam mama samayadharmah kila gatih |
idam sodhum ka va prabhavati yatah svapnakapata-
dihayato vrndavanabhuvi kalan mam ramayati ||105

anaucityam tasya vyathayati mano hanta mathuram
tvamasadya svairam capal ahrdayam varaya harim |
sakhi svapnarambhe punarapi yatha vibhrama mada-
dihayato dhurtah ksapayati na me kinkinigunam ||106

ayi svapno dure viramatu samaksam srnu hatha-
davisvasta ma bhuriha sakhi manovibhramadhiya |
vayasyaste govardhanavipinamasadya kutuka-
dakande yadbhuyah smarakal ahapandityamatanot ||107

amarsaddhavantim gahanakuhare sucitapatham
tulakotikvanai scakitapadapatadvigunitaih |
vidhirsan mam harsottaralanayanantah sa kutuki
na vamsimajiasidbhuvi karasarojadvigalitam ||108

asaktam gantavye kalitanavacel afical ataya

latalibhih puspasmitasavalitabhirvirudatim |
parihasarambhi priyasakhi sa mam lambitamukhim
prapede cumbaya sphuradadharabi mbastava sakha || 109

tato.aham dhammille sthagitamuralika sakhi sanai-
ralikamarsena bhramadaviral abhrurudacalam |
kacakrstikridakramaparicite cauryacarite
harirlabdhopadhih prasabhamanayan mam giridarim ||110

kadacidvasantikuharabhuvi dhrstah sarabhasam

hasan prsthalambi sthagayati karabhyam mamadrsau |
didhirsau jatersyam mayi sakhi tadiyangulisikham

na jane kutrayam vrajati kitavanam kila guruh [|111

atiteyam varta viramatu purah pasya sarale

vayasyaste so.ayam smitamadhurimonmrstavadanah |
bhuj astambholl asadabhi mataparirambharabhasah
smarakridasindhuh ksipati mayi bandhukakusumam ||112

taduttistha vridavati nividamuktalatikaya

vadhanemam dhurtam sakhi madhupurim yati nayatha |
iti premonmiladbhavadanubhavarudhgjadima
sakhinamakrandam na kila katisah kandalayati ||113

aho kast.am balyadahamiha sakhim dustahrdaya
muhurmanagranthim sahajasaralam grahitavati |
tadarambhadgopi ganaratiguro nirbharamasau

nalebhe lubdhapi tvadamal abhujastambharabhasam ||114

alinde kalindikamal asurabhau kufjavasate-
rvasantim vasantinavaparimal odgaricikuram |



tvadutsange nidrasukhamukulitaksim punarimam
kadaham sevisye kisalayakal apavyajanini ||115

dhrtanandamvrndavanaparisare saradani sa-
vilasollasena glapitakavariphullakusumam |

tava skandhopante vinihitabhujavallarimaham
kada kufije linarahas vihasisyami sumukhim [|116

viduradahartum kusumamupayami tvamadhuna
purastire tire kalaya tulasipallavamidam |

iti vyajadenam viditabhavadiyasthitiraham

kada kufije gopiramana gamayisyami samaye ||117

iti srikamsareh padakamal ayorgokulakatham

nivedya pratyekam bhaja parijanesu pranayitam |

nijanke kadambisahacara vahan mandanataya

na yan uccaih premapravanamanujagraha bhagavan ||118

miladbhangim hamsiramana vanamalam prathamato
muda ksemam prcchann idamupaharetha mama vacah |
ciram kamsaraterurasi sahavasapranayinim
kimenamenaksim gunavati visasmara bhavati ||119

idam kim va hanta smarasi rasike khandanarusa
paritangi govardhanagirinitambe mama sakhi |

bhiya sambhrantaksam yadiha vicakarsa tvayi bala-
dgrhitva vibhrasyan navasikhisikham gokulapatim ||120

tatah sambhasethah srutimakaramudramiti muda
bhavatyam kartavyah kimiti kusalaprasnajadima |
rucismerayatvam racayasi sada cumbanakalam
apangena sprsta sakhi murariporgandamukure ||121

nivasaste devi sravanalatikayamiti dhiya

prayatnat tvameva pranayahrdaya yami saranam |
paroksam vrsninam nibhrtanibhrtam karnakuhare

hareh kakunmisram kathaya sakhi radhavidhuratam ||122

parirambham premna mama savinayam kaustubhamanau
bruvanah kurvithah patagavara vijfigpanamidam |
agadha radhayamapi tava sakhe vismrtirabhut

katham va kalyanam vahati tarale hi pranayita [|123

muhuh kujatkaficimanivalayamarijiramurali-
ravalambo bhramyadyuvatikulagitaih suramane |

sa kim saksadbhavi punarapi harestandavarasai-
ramandah kalindipulinabhuvi tauryatrikabharah ||124

navinastvam kambo pasuparamanibhih paricayam
na dhatse radhayah gunagarimagandho.api nakrti |
tathapi tvam yace hrdayanihitam dohadamaham
vahante hi klante pranayamavadataprakrtayah ||125



grhitva govindam jal adhihrdayanandana sakhe
sukhena srivrndavanaparisare nandatu bhavan |
katham va te gostham bhavatu dayitam hanta balavan
yadetasmin venorjayati cirasaubhagyamahima ||126

iti premodgarapravanamanuniya kramavasam
parivaran bhratarnisamayati canuramathane |
punah kopodbhinnapranayacatulam tasya nikate
kathamacaksithah dasabhiravatarairvilasitam ||127

grahitum tvam premamisaparivrtam cittavadisam
mahamina ksipram nadhita rasapure mama sakhi |
vivekakhyam chittva gunamatha tadagrasi bhavata
hataseyam kim va siva siva vidhatum prabhavati ||128

varakiyam drstva subhagavapuso vibhramabharam
tavabhyarnam bheje paramakutukollasitamatih |
tirodhaya svangam prakatayas yat tvam kathinatam
tadetat kim na syat tava kamathamurteh samucitam ||129

sada kamsarate sphurati ciramadyapi bhavatah
sphutam krodakare vapus nividapremal ahari |
yatah sa sairandhri mal ayaruhapankapranayini
tvaya krodicakre paramarabhasadatmadayita ||130

ciradantarbhuta naraharimayi murtirabhita-

stadiyo vyaparastava tu na yayau vismrtipatham |
vinitaprahladastvamiha paramakruracarite

prasakto yadbhuyah parahrdayabhedam janayasi ||131

yadatmanam darpadaganitagururvamana muda
manorajyenadhyam tvayi valitaya kalpitavati |
prapede tasyedam phalamucitameva priyasakhi
vidure yat ksipta pranayamayapase nigadita ||132

iyam natha krura bhrgupatanamakanksati tato
yadasyam kathinam tava samucitam tadbhrgupate |
asau te durbodha krtiriha bhavadvismrtipatham
yato jatah saksadgururapi sa nandisvarapatih ||133

nirananda gavasciramupasrta dusanakulaih
kharayante sadyo raghutilaka govardhanatatih |
viradhatvam ghoso vrajati bhavadiyapravasana-
didanim maricah sphutamiha narinarti paritah ||134

prasannah kalo.ayam punarudayitum rasabhajanai-
rvilasinn adyapi sphutamanaparadha vayamapi |
vitanvanah kantim vapusi saradakasavalitam

krto natvam siradhvaja bhgjasi vrndavanamidam ||135

naragam sarvajfia kvacidapi vidhatte ratipatim
muhurdvesti droham kalayati bal adistavidhaye |



ciram dhyanasakta nivasati sada saugatarati-
stathapyasyam hamho sadayahrdaya tvam na dayase ||136

pariklesaml ecchan samadamadhupali madhuraya
nikrntatrontapranayakalikakhadgal ataya |
tvamasinah kalkinniha caturagopahitaratih

sadesam kurvithah pratimuditaviradhikamidam ||137

iti premodghatasamputitavaco bhangirakhilam
tvamavedya klidyan mukhaparisaro locangjaaih |

tato govindasya prativacanamadhvikapadapi-

mupasino drgbhyam ksanamavadhithah khagapate [|138

pranetavyo drsteranubhavapatham nandatanayo
vidheyo gopinam bhuvanamahitanamupakrtih |

iyam yamairgamya catura mathurapi tricaturai-

riti dvaidham nantah kalaya kalahamsikul apate ||139

apurva yasyantarvilasati muda saralaruci-

rvivektum sakyete sapadi milite yena payasi |

katham karam yukto bhavatu bhavatastasya krtina
vilambah kadambiramana mathurasangamavidhau ||140

prapannah premanam prabhavati sada bhagavatabhak
paracino janmavadhibhavarasadbhaktimadhurah |
ciram ko.api sriman jayati viditah sakarataya
dhurino dhiranamadhidharani vaiyasakiriva ||141

rasanamadharairaparicitadosah sahrdayai-

rmurarateh kridanividaghatanarupamahitah |
prabandho.ayam bandhorakhilgjagatam tasya sarasam
prabhorantah sandram pramadal aharim pallavayatu ||142

— Rupagosvamin: Hamsaduta (Academic edition — see source file header)



